Nafarroako Parlamentuko Parlamentu-talde Popularrari atxikitako foru parlamentari Ana Beltrán Villalba andreak idatziz erantzuteko galdera egin du zenbait kontusailen betetzeari buruz (PES-0061). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:
"Nafarroako Merkataritza Ganberarekiko Hitzarmena, enpleguko berariazko programetarako" izeneko 170001 15100 4459 241300 kontusaila ez zen bete, Ekonomia, Ogasun, Industria eta Enpleguko kontseilariaren urtarrilaren 9ko 2/2013 Foru Aginduari jarraituta –foru agindu horren bidez, indarrean eusten zaio Ekonomia, Ogasun, Industria eta Enpleguko kontseilariaren urriaren 18ko 701/2012 Foru Aginduari–. Izan ere, horiek direla eta, ezin izan da gastu-konpromiso gehiagorik hartu, salbu eta daukaten garrantzi berezia dela-eta Nafarroako Gobernuak baimentzen dituenak. Kontusail hori ez zen baimendu. 

“UGT eta CCOO sindikatuekiko hitzarmenak, etorkinak laneratu eta gizarteratzeko” izeneko 170001 15100 4819 241116 kontusailak, etorkinen laneratzea xede duenak, 519.656 euroko kreditu bateratua dauka. 

"Enplegu plana. CEN erakundearekiko hitzarmena, ekintzailetza-programetarako, autonomoentzat eta berrikuntzarako" kontusailak 206.975 euroko kreditu bateratua zeukan eta 133.382,04 euroko kreditu betea. Alde horren arrazoia da entitateak ez dituela justifikatu diruz lagundutako gastu guztiak. "Enplegu plana. CEN erakundearekiko hitzarmena, zuzendaritza kideen prestakuntzarako eta familia-enpresetako jarduketetarako" kontusailak 343.000 euroko kreditu bateratua zeukan eta 326.878,19 euroko kreditu betea. Alde horren arrazoia da programatutako jarduketa guztiak ez zirela gauzatu eta haien kostua jaitsi egin zela. 

Ondoren zehaztutako kontusailek, hainbat aurrekontu-aldaketa tarteko, ez zeukaten kreditu bateraturik. Hori dela eta, ez ziren bete. 

	AURREKONTUKO KONTUSAILAK
	IZENA
	BATERATUA
	BETEA

	190000 19100 4819 494109


	Enplegu Plana. UGTrekin eta CCOOrekin izenpetutako hitzarmena, gazteei lanerako orientabideak emateko
	0,00
	0,00

	190000 19100 4819 494111


	Enplegu Plana. UGTrekin eta CCOOrekin eginiko hitzarmena, Gizarte Gaietako Legea garatzeko eta ezgaitasuna duten pertsonen kontrataziorako
	0,00
	0,00

	190000 19100 4819 494112


	Enplegu Plana. UGT eta CCOO sindikatuekiko hitzarmenak, etorkinak laneratu eta gizarteratzeko
	0,00
	0,00


Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2014ko apirilaren 21ean.
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
